
Ушбу сонда:

аълумки,  Ўзбе-
кистон Республи-
каси Президенти 
Ш.Мирзиёев жорий 
йил 27 октябрда 

“Давлат иштирокидаги корхо-
наларни ислоҳ қилишни жадал-
лаштириш ҳамда давлат актив-
ларини хусусийлаштиришга оид 
чора-тадбирлар тўғрисида”ги 
Фармонни қабул қилди. 

«Тадбиркорлар уйи»да ви-
лоятдаги давлат иштирокидаги 
корхоналар ва муассасалар 
раҳбарлари, тадбиркорлар, 
давлат активларини бошқариш  
агентлиги ҳудудий бошқармаси 
мутахассислари, банк муасса-
салари ходимлари иштирокида 
ўтказилган йиғилишда вилоят 
ҳокимининг биринчи ўринбосари 
М.Убайдуллаев мазкур Фар-
моннинг мазмун-моҳиятини 
шарҳлаб, унда белгиланган 
вазифаларга тўхталиб ўтди.

Ўзбекистон Республика-
си Молия вазири ўринбосари 
О.Исақов, Ўзбекистон Респуб-
ликаси Давлат активларини 
бошқариш агентлиги Департа-
мент бошлиғи С.Қурбоналиев 
Фармонни қабул қилишдан 
кўзланган мақсадга батафсил 
тўхталиб, унинг иловаларига 
асосан давлат иштирокидаги 
корхоналарни хусусийлаштириш 
жараёнлари ҳақида тушунчалар 
беришди.

— Мамлакатимизда қулай 
инвестициявий муҳитни яра-

Долзарб мавзу

Давлат активлари  
ХУСУСИЙЛАШТИРИЛМОҚДА!

амлакатни қуд-
ратли, миллатни 
буюк қилувчи куч — 
илм-фан, таълим ва 
тарбиядир. Шу боис 

мазкур соҳани ривожлантириш 
муҳим устувор вазифа сифати-
да белгиланиб, кенг қамровли 

К ун жараёни

ХАЛҚ ТАЪЛИМИ 
БЎЛИМИ МУДИРЛАРИГА 
АВТОМАШИНАЛАР
БЕРИЛДИ
Фарғона вилояти шаҳар ва туманлари халқ таълими бўлимлари 
мудирларига “Нексия-3” русумидаги хизмат автомашиналари тан-
танали топширилди.

ислоҳотларни амалга оширишга 
киришилди.  

“Мамлакатимизда таълим-
тарбия тизимини янада тако-
миллаштириш, илм-фан соҳаси 
ривожини жадаллаштиришга 
оид қўшимча чора-тадбирлар 
тўғрисида”ги Президент Фармо-

ни лойиҳаси эълон қилиниши 
жамоатчиликда катта қизиқиш 
уйғотди. Вилоятдаги таълим му-
ассасаларида, кенг жамоатчилик 
орасида Фармон лойиҳасининг 
тарғиботи йўлга қўйилди. Шу 
аснода жамоатчилик фикри 
ўрганилди, вилоят, шаҳар-

туман кенгашлари сессиялари-
да муҳокама қилиниб, лойиҳа 
бўйича таклифлар жамланди. 
Айни кунларда ўқитувчининг 
жамиятдаги мақомини оши-
риш, таълим муассасаларидаги 
шароитларни яхшилаш, моддий-
техник базасини мустаҳкамлаш 

кабиларга алоҳида эътибор 
қаратилмоқда.

Давлатимиз раҳбари Ўқитувчи 
ва мураббийлар кунига 
бағишланган тантанали маро-
симдаги нутқида бугунги кунда 
туман ва шаҳар халқ таълими 
бўлими мудирларининг тизим-
даги ўрни сезилмаётганлигини 
танқид қилди ва аниқ вазифа-
ларни белгилаб берди. Уларга 
ҳокимнинг таълим ва тарбия 
масалалари бўйича маслаҳатчиси 
ва бир қатор ваколатлар бери-
лиши кутилмоқда. Халқ таълими 

бўлимларининг хизмат автома-
шиналари билан таъминлангани 
бу борадаги ишларнинг амалий 
ифодасидир.

Тадбирда Фарғона вилояти 
ҳокими вазифасини бажарув-
чи Хайрулло Бозоров иштирок 
этиб, шаҳар-туман халқ таълими 
бўлими мудирларига автомаши-
на калитларини топширди.

— Ўқитувчи ва педагоглар 
жамиятимизнинг ибратли, илғор 
вакилларидир, — деди вило-
ят раҳбари. — Айниқса, халқ 
таълими тизими ёшларимизни 

таълим-тарбиясида катта ўрин 
тутади. Биз мактаблардаги 
муаммоларни албатта, босқичма-
босқич ҳал қиламиз. Сизлар эса 
янги Ренессанс пойдеворини 
яратишда камарбаста бўлиб, 
буюк аждодларга муносиб во-
рисларни тарбиялашга ҳисса 
қўшасиз. Вилоят ҳокимлиги 
барча масалада таълим соҳаси 
ходимларига ёрдам бериш ва 
қўллаб-қувватлашга тайёр. 

М. СУЛАЙМОНОВ.
М. ҚОДИРОВ олган сурат.

Вилоят ҳокимининг биринчи ўринбосари
М.Убайдуллаев Президент Фармонини 

шарҳлар экан, мулк эгалари, кичик бизнес 
субъектлари раҳбарлари ва тадбиркорларни 
давлат  иштирокидаги корхоналарни сотиб 

олишга даъват этди.

тиш, хусусий мулк эгаларини 
қўллаб-қувватлаш, уларнинг 
янги иш ўринлари ташкил 
этишини рағбатлантириш 
юзасидан тизимли ислоҳотлар 
амалга оширилмоқда, —
деди С.Қурбоналиев. — Шу 
жиҳатдан олганда, давлатимиз 
раҳбарининг Фармони дав-
лат иштирокидаги корхона-
ларда бозор тамойилларини 
жадал жорий этишга, ишлаб 
чиқарилаётган маҳсулотлар 
таннархни пасайтириш орқали 
уларнинг даромадларни оши-
ришга, ислоҳотлар жараёнида 
хусусий сармоя иштироки учун 
кенгроқ имкониятлар яратишга, 
қолаверса, иқтисодиётда давлат 
иштирокини қисқартириш ва 
рақобат муҳитини янада ях-
шилашга қаратилгани билан 
аҳамиятлидир.  

Йиғилишда вилоятда фаолият 
олиб бораётган давлат активла-
рига тегишли корхоналарни Фар-
мон иловаларига мувофиқ хусу-
сийлаштириш, оммавий савдога 
чиқариш тартиби бўйича “йўл 
харитаси”ни ишлаб чиқиш, бу 
жараёнларда ҳар бир корхонага 
алоҳида ёндашиш кераклиги 
таъкидланди. Айниқса, уларнинг 
инвестициявий жозибадорлигини 
ошириб, кейин хусусийлаштириш 
муҳимлиги қайд этилди. Бу бо-
рада ишчи гуруҳларига тегишли 
топшириқлар берилди.

Рустам ОРИПОВ.
Элёр ОЛИМОВ олган сурат.

НЕКИ АЗИЗ БЎЛСА, 
ШАРТДИР ҲИМОЯ!
ГЎШТ ДЎКОНИНГИЗ  БОРМИ, 
ФЕРМЕР?

БАҒДОД 
ҚАЛАМПИРИ 

ДУНЁ 
БОЗОРИДА!

Энг қиммат 
ҲАДЯ

Шароит йўқ, аммо Шароит йўқ, аммо 
шижоатли ёшлар боршижоатли ёшлар бор

— Аввало, мазкур Фармоннинг 
моҳияти, асосий йўналишлари ҳамда 
давлат мулкини хусусийлаштириш 
бўйича кўзда тутилаётган чора-тад-
бирлар ҳақида тўхталиб ўтсангиз.

— Ҳуқуқий ҳужжатнинг асосий мазмун-
моҳиятига тўхталиб ўтадиган бўлсак, 
унда самарасиз ишлаётган ёки фаолият 
кўрсатмаётган давлат корхоналарини 
ислоҳ қилиш кўзда тутилган. Фармоннинг 
7 та иловаси бўлиб, унга мувофиқ Молия 
вазирлиги томонидан ислоҳ қилинадиган 
31 та йирик корхоналарнинг вилоятимизга 
тегишли қисми бўйича ўрганиш ишлари 
олиб бориляпти. Иккинчи иловага кўра, 
хусусийлаштирилиши режалаштирилган 
23 та корхоналарнинг рўйхати шакллан-
тирилган. Бу рўйхатда вилоятимиздан 
Фарғона нефтни қайта ишлаш заводи 
бор. Учинчи иловага мувофиқ, хусусий-
лаштиришдан олдин ҳар бирини алоҳида 
тайёрлаш ва инвестициявий жозибардор-
лигини ошириш орқали сотиш мақсадида 
республикамиз миқёсида 60 та давлат 
улуши бўлган корхоналар рўйхати шакл-
лантирилди. Вилоятимизда мазкур илова 
рўйхатига 4 та йирик корхона киритил-
ди. “Кварц” АЖнинг 89,6, “Фарғонаазот” 
АЖнинг 48, “Қўқон нефть-газ пармалаш 
ишлари” АЖнинг 51, “Қўқон механика за-
води” АЖнинг 64,1 фоиз давлат улушини 
оммавий савдоларда сотиш белгиланди.

Корхоналар сотишдан олдин 
бошқармамиз мутахассислари томонидан 
оммавий савдоларга тайёрлаш учун чуқур 
таҳлил қилинади, салоҳияти ўрганилади. 
Чунки вилоятимиз иқтисодиётида муҳим 
аҳамиятга эга бўлган ушбу корхона-
ларда минглаб ҳамюртларимиз меҳнат 
қилади. Бугунги кунда бу корхоналарда 
11 минг нафарга яқин ишчи-хизматчилар 
фаолият олиб бормоқда. 2020 йилнинг 
9 ойида мазкур корхоналар томонидан 
1,5 трлн. сўмлик саноат маҳсулотлари 
ишлаб чиқарилди. Ҳисобот даврида ўтган 
йилнинг мос даврига нисбатан ўсиш 107,1 
фоизни, соф даромад 331,7 млрд. сўмни 
ташкил этди. Корхоналар томонидан 230 
млрд. сўм солиқ тўланди, бу вилоят ялпи 
солиқ тушумининг 13,1 фоизига тенг. 
Демак, корхоналарни сотишдан олдин иш-
лаб чиқариш қувватларини кенгайтириш, 
солиқ қарздорлигини камайтириш, керак 
бўлса, бунинг учун хориждан тажриба-
ли мутахассис ва экспертлар жалб этиш 
чоралари кўрилади.

Давлат корхоналари ва активларини хусусийлаштириш:

АДОЛАТ ВА ШАФФОФЛИКНИ 
ТАЪМИНЛАШ – БОШ МЕЗОН
Президентимизнинг “Давлат иштирокидаги корхоналарни 

ислоҳ қилишни жадаллаштириш ҳамда давлат активлари-
ни хусусийлаштиришга оид чора-тадбирлар тўғрисида”ги 
Фармони тарихий аҳамиятга эга ҳуқуқий ҳужжат бўлди. 
Боиси собиқ тузум даврида ҳатто кичик сартарошхона ҳам 
давлат тасарруфида бўлган бўлса, истиқлол йилларида 
давлат мулкларини босқичма-босқич хусусийлаштиришга 
киришилди. Аммо ушбу жараён маҳаллий ҳокимликлар 
томонидан ҳамон ўта эҳтиёткорлик билан олиб борилаёт-

ган эди. Фармон бу борадаги ишлар кўламини бугунги кун 
талаблари асосида жадаллаштириш имконини беради.

Хўш, ушбу ҳуқуқий ҳужжат юртимиз иқтисодиётини 
ривожлантириш, тадбиркорлар фаолиятини янада 
рағбатлантириш борасида қандай қулайликлар яратади? 
“Фарғона ҳақиқати” таҳририятининг “Кўнгил” студиясида 
мухбиримиз Давлат активларини бошқариш агентлигининг 
Фарғона вилоят ҳудудий бошқармаси бошлиғи Ҳабибулло 
СИРОЖИДДИНОВ билан ана шу хусусда суҳбатлашди.

Мисол учун, учинчи иловага тушган 
“Кварц” АЖда бугунги кунда 70 млн. 
долларлик лойиҳа амалга ошириляпти. 
Лойиҳа натижасида республикамиз-
нинг четдан ойна маҳсулотлари импорт 
қилишга бўлган эҳтиёжи тўлиқ ўзимизда 
қопланади ҳамда корхонада 500 та янги 
иш ўрни яратилади. “Фарғонаазот” АЖда 
671 млн. долларлик 6 та инвестиция 
лойиҳасини амалга ошириш ва 1000 та 
янги ўрни яратиш режалаштирилган.

Шу ўринда ҳамюртларимизда оммавий 
сотувга чиқарилаётган корхоналарда 
бундай лойиҳаларни амалга ошириш 
шартми? – деган савол туғилиши табиий. 
Савдолар жараёнида корхоналарнинг 
кредитлари, солиқ қарздорлиги, давлат 
активлари билан боғлиқ барча жиҳатлар 
ҳисобга олинади. Агар корхонанинг уму-
мий қиймати 100 млн. сўмдан ошмаса, у 
тўғридан-тўғри савдога чиқарилади. Улуш 
ушбу суммадан ортиб кетса, баҳолаш кор-
хоналари томонидан баҳолатилганидан 
кейин савдога қўйилади.

— Вилоятда йирик корхоналар 
билан бирга, кўплаб хўжалик субъ-
ектлари тасарруфида бўш турган 
бинолар мавжуд. Шу фурсатдан 
фойдаланиб, ана шундай корхона-
ташкилотлар, фойдаланилмаёт-
ган бинолар ва давлат активлари  
ҳақида ҳам гапирсангиз.

— Албатта, бундай бинолар умумий 
улушдан ажратилиб, шаффофликни 
таъминлаган ҳолда аукцион савдолари-
га қўйилади. Фармонга кўра “0” қиймат 
харид тамойили бекор бўлди. Бу тадбир-
корлар ўртасида соғлом муҳит ва шаф-
фофликни таъминлайди.

— Фармон ижросига бағишланган 
видеоселектор йиғилишида 
муҳтарам Президентимиз Фарғона 
вилоятида 68 та кўчмас мулк узоқ 
йиллар мобайнида сотилмай кела-
ётганини таъкидлади. Балки уларни 
баҳолашда юқори нарх қўйилгандир, 
шунга аниқлик киритсангиз?

— Ҳақиқатан ҳам вилоятимизда 
узоқ йиллардан буён оммавий савдога 
чиқарилган 68 та мулк сотилмай турибди. 
Бунинг асосий сабаби инвестиция маж-
буриятлари баланд қўйилгани, маҳаллий 
ҳокимликлар томонидан бозор қиймати 
етарли даражада инобатга олинмагани 
билан боғлиқ.

Фармон асосида эндиликда тадбир-

корларга эркинлик яратиш мақсадида 
мулклар бозор қийматидан 20-30 фоиз 
арзон нархда сотувга чиқарилади. Агар 
мулк уч ой давомида сотилмаса, агентлик 
билан келишилган ҳолда 1 сўм қийматида 
яна оммавий савдолар давом эттирила-
ди. Президентнинг Фарғона вилоятига 
ташрифи чоғида тадбиркорларнинг 
таклифи асосида бўш турган бинолар 
оммавий савдога қўйилгани ҳам уларнинг 
қизиқишига сабаб бўлмоқда. Масалан, 
Бувайда туманида бўш турган бинолардан 
бири 150 млн. сўм қийматида савдога 
чиқарилиб, ким ошди тартибида салкам 3 
млрд. сўмга сотилди.

— Фармонга мувофиқ, Фарғона ва 
Қўқон шаҳридаги ёғ-мой заводла-
рини хусусийлаштириш режалашти-
рилган. Хўш, уларнинг тақдири нима 
бўлади? 

— Ҳақиқатан ҳам “Фарғонаёғмой” ва 
“Қўқонёғмой” АЖларни хусусийлаштириш 
режалаштирилган. Бу корхоналарни сотиб 
оладиган тадбиркор ва инвесторларга 
ўзига хос талаблар қўйилади. Хусусан, 
инвестиция киритиши ва  иш ўринлари 
яратиши керак. Бугунги кунда вило-
ятда кластер корхоналари томонидан 
3 та мини ёғ заводлари қуриш бўйича 
лойиҳалар амалга оширилмоқда. Бу икки 
ёғ-мой корхоналари фаолиятини сақлаб 
қолиш мақсадида модернизация қилиш, 
инвестиция киритиш ва озуқа базаси учун 
ер ажратиш ишлари кўзда тутилган. Улар 
келгусида ажартилган ерга соя, писта 
экиб, ундан ёғ олишлари таклиф этилади. 
Шундай қилинса ички бозорда соя ва  
писта ёғи рақобатбардошлиги пайдо 
бўлади ва нарх-наво пасаяди.  

— Хусусийлаштириш жараёнлари 
бўйича халқимиз, айниқса, ижтимо-
ий ҳимояга муҳтож қатлам ўртасида 
турли муносабатлар шаклланаётгани 
ҳам бор гап. Аҳоли орасида тушун-
мовчиликлар юзага келмаслиги учун 
нима қилиш керак?

— Тадбиркорлар, аҳолининг ижтимоий 
ҳимояга муҳтож қатламлари агар бинони 
сотиб олиш имконига эга бўлмаса, кейин-
чалик сотиб олиш шарти билан ижарага 
олишлари ҳам мумкин. Ижарага берилган 
мулк 1 йилдан сўнг сотилиши режалаш-
тирилса, биринчи навбатда ижарачига 
таклиф берилади.

— Айтайлик, тадбиркор давлат 
мулкини беш йилга ижарага олиб, 

инвестиция киритди, иш ўринлари 
яратди ва ҳоказо. Хўш, беш йилдан 
кейин шу мулкни сотиб олиш имко-
нига эга бўлган тадбиркорга қандай 
имтиёз бўлади?

— Бундай ҳолатда сақловчи билан 
келишилган ҳолда мулкни баҳолатиб, 
тўғридан-тўғри ижара асосида фойда-
ланиб келаётган тадбиркорга бинони 
хусусийлаштириб олиш учун таклиф 
берилади. Бу ҳолатда ижара асосида фой-
даланиш давомида тадбиркор киритган 
инвестиция бўйича тегишли ҳужжатлар 
тақдим этилгач, ушбу маблағ баҳолаш 
қийматидан чегириб ташланади. У мулкни 
сотиб олишга рози бўлса, аукцион савдо-
ларисиз ижарачи билан тўғридан-тўғри 
шартнома тузилади.

— Тадбиркор маълум бир кор-
хонага тегишли давлат активла-
рини сотиб олгач, унинг фаолият 
йўналишини ўзгартириши мумкин-
ми?

— Давлат активлари оммавий савдога 
чиқарилганда ёки хусусийлаштирилган-
да ўзига яраша мажбуриятлари бўлади. 
Инвестиция киритиш, иш ўринларини 
сақлаш ва фаолият турини сақлаб қолиш 
мажбурияти. Бўш турган бино-иншоотлар 
бўйича ҳам ўзига яраша талаблар бор.

— Видеоселектор йиғилишида 
давлатимиз раҳбари жойлар-
да “Хусусийлаштириш маслаҳат 
клиника”ларини ташкил этиш 
ташаббусини илгари сурдилар. Бу 
борада вилоятимизда қандай ишлар 
амалга оширилади?

— Вилоят ҳокими ташаббуси билан 
ташкил этилган “Тадбиркорлар уйи”да 
Фармон талаблари асосида барча 
шарт-шароитлар яратилади. “Маслаҳат 
клиника”сини ҳам шу ерда ташкил этиш 
кўзда тутилмоқда. Ҳар қандай тадбир-
кор тегишли соҳа мутахассисларидан 
маслаҳат олиб, ишини бир зумда битириш 
имконига эга бўлади. Давлат активлари 
ва хусусийлаштирилаётган корхоналар 
бўйича барча маълумотлар жамланади.

— Суҳбатингиз учун раҳмат. Сиз 
билан бу мавзуда энди газетхонлар 
саволлари асосида яна фикр ал-
машамиз, деб ўйлайман. Саломат 
бўлинг.

Ботир МАДИЁРОВ 
суҳбатлашди.



олбуки,  ҳар бир шаҳар 
ва туманларда гўшт, 
парранда, балиқчилик 
йўналишларида фа-
олият олиб борувчи 

деҳқон, фермер хўжаликлар  бор. 
Улар маҳсулотни кимга сотмоқда? 
Нега фермерлар ўзлари етиштирган  
маҳсулотни ўзи сотмайди? Бунга 
тўсиқ бўлаётган омиллар нима?

 Бағдод туманида гўшт ва сут 
йўналишида фаолият  кўрсатиб ке-
лаётган  31 та фермер хўжаликлари  
бор.  Лекин бозорда  фермернинг 
бирорта ҳам   дўкони йўқ. Нима 
учун?

 Бағдод туман “Деҳқон  бозори”да 
бугунги кунда  бир килограмм мол 

ана шундай қу-
вончли кунларда 
Президентимиз-
нинг халқимизга 
байрам табриги 

ҳамда 20 октябрда қабул 
қилинган “Мамлакатимизда 
ўзбек тилини янада ривож-
лантириш ва тил сиёсатини 
такомиллаштириш чора-
тадбирлари тўғрисида”ги 
Фармони қалбларимизни 
янада ғурур ва ифтихорга 
тўлдирди.  

Шундай фараҳбахш кун-
лари мен Фарғонамизнинг 
дилбар ва маърифатпар-
вар шоири Аъзам Ўктам 
таваллудининг 60 йиллиги 
муносабати билан Андижон 
давлат университетида 
ўтказилиши режалашти-
рилган халқаро анжуманга 
тайёргарлик кўраётган 
эдим. Мана шундай ҳолатда 
шоирнинг тилимизга ҳам, 
динимизга ҳам эркинлик 
берилмаган, ғоят мураккаб 
ижтимоий-сиёсий шаро-
итда – 1986 йили ёзилган 
“Англаганим” номли шеъ-
рини қайтадан англагандай 
бўлдим:

Бўлса бепарвою тинч,
Кўнса ёлғонларга 
        жим – 
Қалқон, ғилофсиз 
           бир қилич – 
Қаламни қўлга 
             олмасдим.

Кўрдим, эшитдим-ку 
        барин,

чки ишлар соҳасига 
муҳаббат Шерзод ака-
нинг қонида бор. Ама-
киси — тизимда узоқ 
йиллар хизмат бурчини 

адо этган генерал-майор Тилла Аб-
дуллаев сингари мард ўғлон бўлиш 
нияти унинг қалбида туғён урган. 

Ўз хизмат фаолиятини Фарғона 
шаҳар ички ишлар бошқармасининг 
профилактика инспектори сифа-
тида бошлаган. 2013 йилда шаҳар 
ички ишлар органлари фаолиятини 
мувофиқлаштириш бошқармаси 
3-сон ички ишлар бўлими про-
филактика катта инспектори этиб 
тайинланди. Эндиликда Шер-
зод Абдуллаев шаҳарнинг “Ал-
Фарғоний”, “Сойбўйи”, “Ибрат”, 
“Соҳибқирон Темур”, “Шаршара” 
сингари 17 та маҳалла фуқаролар 
йиғини тинчлиги, аҳоли осойишта-
лиги учун масъул.

Шу йилнинг ўзида подпол-
ковник Шерзод Абдуллаев 
саъй-ҳаракатлари билан “Ал- 

2017-2021 йилларда Ўзбекистон Республи-
касини ривожлантиришнинг бешта устувор 
йўналиши бўйича Ҳаракатлар стратегия-
сининг “Фаол инвестициялар ва ижтимоий 
ривожланиш йили”да амалга оширишга оид 
давлат дастури 143-банди ижроси юзасидан 
“Аҳоли бандлиги тўғрисида”ги Қонун ишлаб 
чиқилди. Олий Мажлис Қонунчилик пала-
тасида қабул қилиниб, Сенат томонидан 
маъқулланган. Янги таҳрирдаги Қонун 2021 
йил 1 январдан кучга киради. У 19  боб, 123 
моддадан иборат. 

Иштирокчиларга Қонун лойиҳасини ишлаб 
чиқиш зарурати ва ундаги ўзгаришлар 
тўғрисида маълумот берилди. 1998 йилда 
қабул қилинган амалдаги “Аҳолини иш би-
лан таъминлаш тўғрисида”ги Қонун меҳнат 
бозорининг ҳозирги ҳолатига мос келмай 
қолган эди. 

Сўнгги 20 йил ичида меҳнат бозорида 
жиддий ўзгаришлар рўй берди. Хусусан, иш 
билан банд бўлганлар сони 1,5 бараварга, 
иш берувчилар сони 4,5 бараварга кўпайди.  

Амалдаги Қонунда меҳнат бозорини тар-
тибга солишнинг янги инструментлари, хусу-
сан, тадбиркорликни рағбатлантириш, ўзини 
ўзи банд қилиш ва ишсизларни касб-ҳунарга 
ўқитиш, малакасини ошириш, иш стажини 
ҳисобга олишда ахборот тизимларидан фой-
даланини ўзида акс эттирмаган. 

 Янги Қонунни ишлаб чиқишда ўндан 
ортиқ вазирлик ва идораларнинг мутахас-
сислари иштирок этди. Унда хорижий тажри-
ба кенг ўрганилиб, миллий қонунчилигимиз 

авлатимиз раҳбарининг 
2019 йил 6 сентябрда 
қабул қилинган “Про-
фессионал таълим 
тизимини янада тако-

миллаштиришга доир қўшимча чора-
тадбирлар тўғрисида”ги Фармони 
таълим тизимини ислоҳ қилишда 
янги босқични бошлаб берди. 

2020/2021 ўқув йилидан бош-
лаб Халқаро таснифлагич дара-
жалари билан уйғунлашган янги 
бошланғич, ўрта ва ўрта махсус 
профессионал таълим тизими ҳамда 
табақалаштирилган таълим дастур-
лари жорий этиладиган таълим му-
ассасалари тармоғи ташкил этилди. 
Бу эса  меҳнат бозори учун малака-
ли ва рақобатбардош кадрлар тай-
ёрлаш ҳамда мазкур жараёнга иш 
берувчиларни кенг жалб қилишда 
муҳим аҳамият касб этмоқда.

— Халқаро таснифлагичнинг 
3-даражасига мос келувчи таълим 
дастурлари асосида 9-синф бити-
рувчиларини ижтимоий қўллаб-
қувватлашга қаратилган бошланғич 
профессионал таълим босқичида 
кадрлар тайёрлайдиган  33 та касб-
ҳунар мактаблари очилиб, анъана-
вий шаклда ўқитиш амалиёти бош-
ланди, — дейди Фарғона вилояти 
касбий таълимни ривожлантириш ва 

Қ онундаги ўзгаришлар

МЕҲНАТ БОЗОРИ 
ИШТИРОКЧИЛАРИГА 
ЭЪТИБОР ВА РАҒБАТ

Фарғона вилояти касаба уюшма ташкилотлари бирлашмасида янги 
таҳрирдаги “Аҳоли бандлиги тўғрисида”ги Қонун мазмун-моҳиятига 
бағишланган тадбир ўтказилди. Унда қонунга қандай ўзгаришлар киритилган-
лиги ва унинг мазмун-моҳияти тармоқ касаба уюшмалари раислари ва етакчи-
ларга ZOOM дастури орқали етказилди. 

билан уйғун, илғор жиҳатларига эътибор 
берилган. Шу билан бирга, халқаро меҳнат 
ташкилотининг Бандлик соҳасидаги сиё-
сат тўғрисидаги конвенцияси, иш жойлари 
ҳақидаги глобал пакти, меҳнат ва аҳолини 
ижтимоий муҳофаза қилиш тўғрисидаги 
янги демографик контексти ҳамда МДҲга 
аъзо давлатлар парламентлараро ассамб-
леясининг Меҳнат тўғрисидаги намунавий 
низоми эътиборга олинган.

Янги таҳрирдаги Қонунда барча тоифа-
даги ишсиз шахсларга ишсизлик нафақаси 
12 ойлик давр ичида 26 календарь ҳафта 
давомида тўланиши белгиланмоқда. Амал-
даги қонунда кўра нафақа илгари ишлама-
ган ва биринчи бор иш қидираётганларга 12 
ойлик давр мобайнида 13 календарь ҳафта 
давомида тўланар эди. 

Тадбирда иштирокчилар ўзларини 
қизиқтирган саволларга тўлиқ жавоб олди-
лар.   

Феруза АБДУЛЛАЖОНОВА,
Ўзбекистон касаба уюшмалари 

Федерацияси Меҳнат инспекцияси-
нинг Фарғона вилояти бўйича меҳнат 

ҳуқуқ инспектори. 

Мансур ҲАТАМОВ,
Ўзбекистон касаба уюшмалари 

Федерацияси Меҳнат инспекцияси-
нинг Фарғона вилояти бўйича меҳнат 

техник инспектори. 

М укофотланганлар ҳақида ҳикоялар

НЕКИ АЗИЗ БЎЛСА, 
       ШАРТДИР ҲИМОЯ!Елкада Ватан юки, юракда 

ҳаёт ишқи билан яшамоқ 
шарафини англамоқлик 
учун баҳодир қалб, тоза 
тафаккур керак одамга. Бу 
шараф Шерзод Абдуллаев-
нинг ҳам толеига битилган.  
Ватан ва халқ учун ўзини 
дахлдор сезувчи юрт фар-
занди 21 йилдирки, давлат 
хизматига  шай.

Фарғоний” МФЙ ҳудудида 8 нафар 
ҳуқуқбузарлик ва жиноят содир 
этишга мойил шахслар соғлом 
турмуш тарзига қайтарилди. 
Муқаддам судланган 2 нафар 
фуқаро тузалиш йўлига кирганлиги 
сабабли профилактик ҳисобдан 
чиқарилди, 5 та нотинч оилалар-
даги вазият барқарорлаштирилди. 
Маъмурий ҳудуддаги сурункали 
спиртли ичимлик ичишга ружу 
қўйган  фуқароларнинг 3 нафари 
даволанишга юборилди. “Тун-
ги рейд”, “Ўқувчи”, “Тиғ” рейд-
тадбирларида уюшмаган аҳоли, 
айниқса, ёшлар ижтимоий фаол 
ҳаётга жалб этилди. “Ипак йўли” 
МФЙда “Қорадори-2020” тадбири 
ўтказилиб, қонунбузар фуқаролар 
аниқланди. 

Президентимиз таъбири билан 
айтганда, “Агар давлат таянадиган 
асосий устун қонун бўлса, унинг 
кучини амалда намоён этадиган 
энг самарали тизим бу – ички иш-
лар соҳаси”. Албатта, жамоатчилик 

осойишталигини сақлашда Шерзод 
Абдуллаев сингари барча ҳаётий 
масалаларда маҳалла аҳлига 
кўмак берадиган, уларга чинакам 
елкадош, ёнма-ён турадиган куч 
бўлишга қодир инспекторлар ке-
рак. У қатъияти, касбий маҳорати 
ва юксак инсоний фазилатлари 
туфайли шахсий таркибнинг ҳам 
эътирофига, хизматдошларининг 
ҳурматига эришган.

Ўзбек, тожик, рус ва инглиз 
тилларида равон сўзлай оладиган 
қаҳрамонимиз спортнинг бокс 
турига қизиқади, айниқса, китоб 
мутолаасига иштиёқи баланд.

— Устоз шоирларимизнинг она 
Ватан қадри, юртга муҳаббат ва 
садоқат руҳида ёзилган шеърла-
рини ўқиб, катта куч ва шижоат 
олгандай бўламан, — дейди у.  —
Китоблар бизга Амир Темур, Жало-
лиддин Мангуберди, Бобур Мирзо 
сингари улуғ аждодларимиз ибра-
тини ўргатади, Ватанни ардоқлаш, 
ҳаётни севишга ундайди. 

Давлатимиз раҳбарининг 2020 
йил 24 октябрдаги “Ўзбекистон 
Республикаси ички ишлар орган-
лари ходимлари куни муносаба-
ти билан бир гуруҳ ходимларни 
мукофотлаш тўғрисида”ги Фармони 
билан Фарғона шаҳри бўйича ички 
ишлар органлари фаолиятини 
мувофиқлаштириш бошқармаси 
профилактика катта инспектори, 

подполковник Шерзод Абдулла-
евнинг “Содиқ хизматлари учун” 
медали билан тақдирланиши ша-
рафли хизматнинг юксак баҳоси 
бўлди.

Қаҳрамонимиз тимсолида Ватан 
ҳимояси, эл тинчлиги ишончли 
қўлларда эканига имон келтира-
сан киши.

Ватанпарвар ўғлоннинг юрак-
юрагидан садо бераётган ушбу 
сатрларда бебаҳо ва азиз неъ- 
мат — ҳурлик, тинчлик ва фаро-
вон ҳаётни асраб келаётган соҳа 
фидойиларининг ўтли овозини 
эшитгандай бўласиз:

Ҳеч кимга ҳеч қачон 
        бўлмагай қарам,
Она юрт қошида тиз 
  чўккан ўғлон.
Энг улуғ қасам бу – 
  онага қасам,
Энг буюк қасам бу – 
          юртга, бегумон!

Гоҳо жон койитгинг 
                 келмайди зинҳор,
Ризқи рўз, тинчликка 
              йўқдек ниҳоя.
Аммо човути шай 
               калхатлар ҳам бор,
Неки азиз бўлса, 
                   шартдир ҳимоя!

Дилнавоз ҚЎЛДОШЕВА.

Жараён 33 та касб-ҳунар 
мактаблари очилди

Вилоятимизда бошланғич профессионал 
таълим босқичида кадрлар тайёрлайдиган 33 
та касб-ҳунар мактаблари ўз фаолиятини бош-
лади. Уларда 37 та касблар бўйича 9 минг 353 
нафар ўқувчилар таҳсил олмоқда.

мувофиқлаштириш 
ҳудудий бош-
қармаси бошлиғи 
Тўйчибой Бойма-
тов. — Профессио-
нал таълим муасса-
саларининг асосий 
мақсади креативлик, 
коммуникативлик, 
касбий саводхонлик, 
жамоада ишлаш, ўзини 
ўзи тақдимот қилиш, та-
шаббускорлик каби компетен-
цияларни шакллантиришдан иборат. 
Ўқитиш жараёнида яна бир жиддий 
ўзгаришлардан бири — назарий со-
атлардан кўра кўпроқ амалиётга урғу 
берилади. Бунда “Дуал таълим” прин-
циплари асосида ўқитиш ва ўрганиш 
жорий этилади.

Олтиариқ туманидаги 2-сон касб-
ҳунар мактабига 330 нафар ўғил-қиз 
қабул қилинди. Бу ёшлар ўзлари тан-
лаган автомобилларни таъмирлаш чи-
лангари, тикувчи ва чилангар касбла-
ри бўйича билим олмоқда. Бу ерда 2 
йил давомида умумтаълим ва мута-
хассислик фанлари интеграциялашган 
дастурлари асосида ўқитилади.

М. СУЛАЙМОНОВ.
М. ҚОДИРОВ

 олган суратлар.

М уносабат

ТИЛГА МУҲАББАТ —
ВАТАНГА МУҲАББАТ

21 октябрь куни мамлакатимиз тарихида биринчи марта 
Ўзбек тили байрами кенг нишонланди. Бу байрамни фақат 
ўзбекистонликларгина эмас, ер юзининг турли минтақаларида 
ўзбек тилида сўзлашувчи 50 миллиондан ортиқ кишилар ҳам кат-
та хурсандчилик билан кутиб олишди. 

Жим туролмайман 
          ахир.
Бир-бир айтай 
        ҳасратларим,
Аламсизлар – 
                 қаламсиздир.

Бу сатрларнинг мағзини 
ўша даврларда яшаган, ўз 
тилида гаплашолмаслик 
нима эканлигини бошлари-
дан кечирганларгина чуқур 
тушунади, юрак-юрагидан 
ҳис этади:

Неча йил тишлаб 
  тилимни,
Сўз демай юрдим-да 
          жим.
Сўнг таниб қолдим 
    элимни,
Бирдан ўзимни 
           англадим...

Ҳа, тилни, элни англаш 
ўзликни англаш деганидир. 
Зеро, суҳбатдошининг ти-
лини билмаган одам унинг 
қалбига киролмайди. Бирор 
бир мамлакатнинг ўзига 
хос томонларини билиш 
учун ҳам энг аввало унинг 
тилини билиш керак. Фар-
монда бу мавзуга алоқадор 
кенг қамровли масалалар, 
айниқса, мактабгача таълим 
муассасалари, умумтаълим 
мактаблари, олий таълим 
муассасаларида, хорижий 
давлатларда ўзбек тилини 
ўқитиш тизимини янада 
такомиллаштириш, унинг 
илм-фан тили сифатидаги 
нуфузини ошириш, шу зайл 
давлат  тилининг халқаро 

миқёсдаги ўрни ва нуфу-
зини оширишга  алоқадор 
муаммолар ечими аниқ 
кўрсатиб қўйилган.

Шунингдек, мамлака-
тимиз аҳолиси ўртасида 
тилимиз софлигини сақлаш, 
нутқ маданиятини ошириш 
мақсадида турли луғатлар 
нашр эттириш, телера-
диоканаллар сухандон-
бошловчиларининг ўзбек 
тилидаги нутқ маданиятини 
оширувчи қайта тайёр-
лов курсларида ўқитишни 
жорий этиш, 2021 йил 1 
январдан бошлаб марка-
зий телерадиоканалларда 
тилимиз, нутқимиз имко-
ниятлари, гўзалликларини 
тарғиб этувчи қатор туркум 
кўрсатув ва эшиттиришлар-
ни ташкил қилиб, мунтазам 
равишда эфирга узатиб бо-
рилишини таъминлаш каби 
ишлар ҳам она тилимизнинг 
мавқеини оширишга хизмат 
қилади.

Давлатимиз раҳбарининг 
байрам табригида айтил-
ган қуйидаги жумлалар 
ҳаммамизнинг қалбимизда 
турган фикрлар ифодаси-
дир: “Она Ватанга муҳаббат 
ва садоқат – она тилига 
муҳаббат ва садоқатдан 
бошланади, десак, янглиш-
маган бўламиз.”

Сиддиқжон 
МЎМИНОВ,

Фарғона давлат 
университети 

профессори, филоло-
гия фанлари доктори.

МЕҲНАТ 
БОЗОРИ

борми, фермер?борми, фермер?
Бозорнинг ўз қонунияти бор. Маҳсулотга нарх белгилаш-
да талаб ва таклифдан  келиб чиқилади. Гўшт нархининг 

қимматлашиб кетиши, аввало,  маҳсулотга  бўлган талабнинг 
ортиб бориши бўлса, бошқа бир жиҳати маҳсулот етказиб 

берувчилар ўртасида ўзаро рақобатнинг йўқлигидир. 

гўшти сифатига  қараб 50 минг 
сўмдан 55 минг сўмгача сотилмоқда.

— Бозоримизда чорвачилик, 
паррандачилик, балиқчилик 
йўналишларида фаолият олиб бо-
рувчи фермер хўжаликларига махсус 
савдо расталари ташкил қилиш учун 
ўз таклифларимизни бердик, — 
дейди  акциядорлик жамияти раиси 
Музаффаржон Қўлдашев. – Лекин 
ҳали бирон-бир фермер ташаббус 
кўрсатгани йўқ. Биз маҳсулот етиш-
тирувчилар  билан  ҳар жиҳатдан 
ҳамкорлик қилишга тайёрмиз. 
Асосий мақсад, маҳсулот турлари-
ни кўпайтириш орқали нархларни 
барқарорлаштириш.

Ҳақиқатан ҳам  “Деҳқон 
бозори”даги  деҳқон, фермер 

хўжаликлари учун ажратил-
ган савдо растаси бўш.  Гўшт  
маҳсулотларининг  асосий  қисми 
якка тартибдаги  тадбиркор —  
қассоблар томонидан сотилмоқда.

Бозорлар, аҳоли гавжум ҳудудлар, 
замонавий супермаркет, савдо 
шохобчаларида гўшт  ва гўшт  
маҳсулотлари сотиш, нарх-наво бел-
гилашда ўзаро  рақобат шакллан-
ганми? Афсуски йўқ. Чунки бозорга 
кирган харидор нарх-наво борасида 
танлаш имкониятига эга эмас.  

“Бардош Элита файз” фер-
мер хўжалиги пахта ва ғалладан 
ташқари,  гўшт ва сут йўналишида 
фаолият кўрсатиб келади. Яқинда 
фермер хўжалиги Чехиядан 70 бош 
зотдор чорва моллари олиб келди.  

— Лекин савдо дўконимиз йўқ, 
— дейди фермер Улуғбек Фах-
риддинов. — Бўрдоқига боқилган 
чорваларни қассобларга сотамиз. 
Улар биздан олиб ўзлари белги-
лаган нархда харидорларга со-
тади. Қўлдан-қўлга ўтган ҳар 
қандай маҳсулот табиий равишда 
қимматлашади. Шу боис ҳар бир 

фермер  бозорлар, аҳоли гавжум 
жойларда савдо дўконлари қуришда 
ташаббус кўрсатиши керак. Бу 
саъй-ҳаракатлар бозорларда гўшт 
ва бошқа озиқ-овқат маҳсулотлари   
нархини арзонлатиш имкониятини 
беради.  Айни кунда савдо дўкони  
қуриш борасида иш олиб боряпмиз. 

— Бозорлар, аҳоли гавжум 
жойларда фермер хўжаликлари 
савдо дўконлари фаолиятини йўлга  
қўйиш  керак, — дейди Бағдод 
тумани ветеринария ва чорвачи-
ликни ривожлантириш бўлими 
бошлиғи Муродил Холматов.  — Бу 
биргина “Деҳқон  бозори” ҳудудида 
31 та қўшимча савдо тармоқлари 
ташкил этиш имкониятини беради. 
Бундан ташқари, маҳсулот ишлаб 
чиқариш ҳажмини ошириш, турла-
рини кўпайтириш мақсадида 2021 
йилда бўрдоқичилик йўналишида  5 
та, паррандачилик йўналишида 7 та 
янги лойиҳалар ишга туширилади.

          
  Расулжон КАМОЛОВ.

 Шерзод ҚОРАБОЕВ 
олган сурат.



ағдод эса қалампир 
етиштиришнинг 
ҳадисини олганлар 
юрти. Хонадонла-
ридаги томорқада 

аччиқ қалампир етиштирган 
бағдодликлар бугун уни  са-
ноат даражасига олиб чиқиб, 
маҳсулотни қайта ишлаш, 
четга экспорт қилиш билан 
шуғулланяптилар. Бу йўналишда 
туманда   кооперация ва кластер 
тизими жорий этилган. 

“Арамати Багдада томорқа 
хизмати” МЧЖ мева-сабзавот 
маҳсулотларини қайта ишлаш 
билан шуғулланади. Лойиҳа 
қиймати 19 миллиард сўм бўлиб, 
шундан  12 миллиард сўми тад-
биркорнинг ўз маблағи, қолган 
қисми банк кредитини ташкил 
этади. 105 та янги иш ўринлари 
яратилган. Асосий фаолияти 
кооперация асосида қишлоқ 
хўжалиги маҳсулотларини 
етиштириш, қайта ишлаш, экс-
порт қилишдан иборат бўлиб, 
Хитой  давлатидан замонавий 
дастгоҳлар келтириб ўрнатилди. 
1500  тонна сиғимга эга музлат-
гич ҳам мавжуд. 

— Кооперациямиз 2019 йилда  

алқаро молия 
корпорацияси 
Ўзбекистоннинг 
турли ҳудуд-
ларидан фермер-

ларни обдон ўрганиб, танлаб 
олди, — дейди фермер. 
– Мақсад ушбу фермер 
хўжаликларида етишти-
рилган пахта хом ашёсини 
жаҳон бозорига олиб чиқиш 
ва сотиш. Вилоятимиздаги 11 
та фермер хўжалиги 3 йил 
давомида ушбу корпорация 
билан ҳамкорликда ишлаб, 
7 нафар фермер Америкада 
бўлиб қайтди.

Сафар давомида икки 
ҳафта АҚШнинг Техас 
штатида бўлиб, инновацион 
технологияларни амалиётда 
қўллаш усуллари ўрганилди. 
Фермер хўжаликлари 
далалари, пахта заводла-
ридаги иш жараёни билан 
танишиб, фермерлар қандай 
усулда пахта етиштираёт-
гани бўйича ўзаро тажриба 
алмашилди. 

Техасда ернинг Канадага-
ча бўлган оралиқ масофаси 
6000 км. бўлиб, бу ер буюк 
текислик, дейилади. Бўш 
турган мазкур ер таби-
ий равишда текис, лекин 
сув, ариқ, зовур, дарахт... 
ҳеч нарса йўқ. Фермерлар 

ЭЪЛОНЛАР

ФАРҒОНА ВИЛОЯТИ ШАҲАР ВА ТУМАНЛАРИДАГИ 
ТАДБИРКОРЛАРГА ИЖАРАГА ТАКЛИФ ЭТИЛАЁТГАН 

ТРАНСПОРТ ВОСИТАЛАРИ РЎЙХАТИ 

Қувасой шаҳар, “Сойбўйи” МФЙ, 
Мустақиллик кўчасида жойлашган 
“EXPRESS TERMINAL SAVDO” масъулия-
ти чекланган жамияти номига берил-
ган низом, савдо белгиси туширилган  
думалоқ муҳр ҳамда тўртбурчак тамға 
йўқолганлиги сабабли  

БЕКОР ҚИЛИНАДИ. 

Бағдод агросаноат касб-ҳунар колле-
жининг “Фермер хўжалигини юритиш 
ва бошқариш” мутахассислигини 2018 
йилда тамомлаган Акрамов Бахтиёр-
жон Ахмадали ўғли номига берилган  
К 5211143 рақамли диплом йўқолганлиги 
сабабли

БЕКОР ҚИЛИНАДИ. 

Низомий номидаги Тошкент давлат 
педагогика университети қошидаги де-
фектология касбий қайта тайёрлаш 
курсини 2016 йилда тамомлаган Масаи-
това Наргизахон Абдусаматовна номига 
берилган QT 038267 рақамли диплом 
йўқолганлиги сабабли

БЕКОР ҚИЛИНАДИ.  

27.10.2020 йил ҳолатига

Транспорт 

воситаларини 
балансида сақловчи 

номи 

Ишлаб 
чиқарилган йили Давлат рақами

Транспорт 
воситасининг русуми Манзили Сони

Ижара 
муддати

Фойдаланиш 
мақсади

    1       2      3              4                       5            6        7               8

Ижарага олувчига қўйиладиган мажбуриятлар:   А) Янги ишчи ўринлар яратиш;  Б) Транспортдан мақсадли фойдаланиш; 
 
В) Транспортни ўз ҳисобидан жорий таъмирлаш.    Маълумот учун телефон рақамлари:        244-56-48,  244-56-30.     

Фарғона 
политехника 
институти

Фарғона 
политехника 
институти

1977 

1991 

40 021 НАА Зил-130

Зил-130

Фарғона шаҳар, 
Фарғона кўчаси, 

86-уй

Фарғона шаҳар, 
Фарғона кўчаси, 

86-уй

1 дона

1 дона

Йил 
охиригача

Йил 
охиригача

Тадбиркорлик 
фаолияти

Тадбиркорлик 
фаолияти

40 025 НАА

 Фарғона вилояти деҳқон бозорлари 
ва савдо комплекслари уюшмаси жа-
моаси уюшма ходими Назирахон Мул-
лажоновага турмуш ўртоғи                                       

Арабжон  
МУЛЛАЖОНОВнинг

вафоти муносабати билан чуқур 
ҳамдардлик билдиради.

унтазам равиш-
да ана шундай  
ҳақоратларни 
эшитиб улғайган 
бола эртага ўз 

фикрини айта олмайдиган, 
ҳаёти учун курашолмайдиган 
бўлиб қолмайдими? Шахс си-
фатида ўзини кўрсата олмай, 
бор аламини ичига ютиб, 
озгина бўлса-да, атрофдаги-
лар тазйиқи, ҳақоратларини 
унутиш учун турли иллатлар-
га йўлиқмайдими? Баъзи ота-
оналар фарзанди болаларча 
хато иш қилиб, жаҳлини 
чиқарганда ана шундай 
бақиришга тушади. 

— Бақириш мурғак бола 
руҳиятига жароҳат етказади, 
ғурурини топтайди, — дейди 
болалар шифокори Юлдуз 
Ҳомидова. — Бу салбий 
ҳолатнинг оқибати бошида 
билинмаса ҳам, кейинчалик 
катта йўқотишлар билан юза-
га чиқади. Доимий қўрқувда 
юрган болалар ўртасида 
дудуқлик, эпилепсия, қандли 
диабет каби оғир турдаги 
касалликлар кўп учрамоқда.

Аёнки, болалар, биринчи 
навбатда, ота-онасининг 
гапириши, хатти-ҳаракати, 
юриш-туришидан «нусха» 
олади. Руҳиятшуносларнинг 
айтишича, шулар ичида 
энг тез ўзлаштириладигани 
бақириш экан. Ота-она 
боласига бирон ишни баланд 
овозда буюрса, бола буни 
қўрқитиш, дея қабул қилиб, 
ўзгаларга бақириш орқали 
гапини ўтказиш мумкин, 
деган хулосага келади. Кейин 
айтганини қилдириш учун 
бор овозда чинқиришни 
ўрганади. 

— Болага ёмон таъсир 
кўрсатадиган яна бир ҳолат 

Мулоҳаза

Энг қиммат 
ҲАДЯ
ёки журъатсиз болалар қандай 
пайдо бўлади?

— кўча-кўйда, бегоналар 
олдида уни жазолаш. Бундай 
фарзанд доим юрагини 
ҳовучлаб, нотўғри иш қилиб 
қўйишдан, бир қадам четга 
чиқиб кетишдан қўрқиб тура-
ди. Бундай муҳитда улғайган 
болакайлар келажакда 
жуда кам нарсага эришади, 
ҳеч қачон мустақил қарор 
қабул қила олмайди. Негаки, 
унинг руҳиятига (ота-она 
хатоси туфайли, албатта) 
қўрқув, ҳадик, журъатсизлик 
мустаҳкам ўрнашиб қолади,—
дейди психолог Шуҳрат 
Ашуралиев.

 Ишда кимдир таъбингизни 
хира қилган, йўлда кимдир 
ғазабингизни келтирган, идо-
рада бошлиғингиз уришган, 
ишингиз бароридан келма-
ган бўлса, болада не айб? 
Озгина эътибор ва меҳрга 
муҳтож бола қаттиқ чарча-
ганингизни, у билан ўйнашга 
мажолингиз йўқлигини 
тушунмаслиги мумкин. Бу 
табиий, негаки у ҳали гўдак. 
Ўзингизга тегишли бўлган 
муаммоларни ҳеч қачон бо-
лага юкламанг. Болалар ҳам 
айни биз катталар сингари 
эътиборга, меҳрли муноса-
батларга муҳтожлар. Улар 
ҳам ранжийдилар, ўзларини 
айбдор ҳис этадилар, эзи-
ладилар. Натижада ўзидан 
қониқмаслик ҳисси билан 
улғайган болалар умр бўйи 
кемтикликда яшайдилар.

 Шунинг учун ҳам ота-она-
лар фарзандларига доимо 
ўрнак бўлишлари лозим. 
Чунки уларнинг болаларига 
аталган ҳадялари ичида энг 
қиммат ва зарурийси намуна 
орқали бериладиган гўзал 
тарбиядир.

Дилшода ЭРГАШЕВА.

— Бола бўлмай ер ютгур, қайси гўрда қолдинг, касофат?
Йўл ёқасида 5-6 яшар болакайни турткилаб кетаётган 

ёшгина жувон унга ҳайрат билан тикилган нигоҳларга  
эътибор бермади. Силкишлару ҳақоратлардан  кўзи нам-
ланган болакай онасига эргашди.

Қишлоқ хўжалиги: истиқбол ва самара

ЁМҒИРЛАТИБ СУҒОРИШНИНГ 
КУТИЛГАН САМАРАЛАРИ

Ҳасанбой Боййигитов Риштон туманидаги “Қайрағоч ҳосилдор” фермер хўжалиги раҳбари. У кейинги йили 
20 гектар ерда синов тариқасида ёмғирлатиб суғориш усулида ҳосил етиштириш ҳаракатида юрибди. Шу 
тариқа бугунги кунда нафақат пахтачилик, балки қишлоқ хўжалигининг бошқа соҳаларида ҳам эскича усул-
лар ўзини оқламай қолгани, кутилган натижа бермай қўйганини амалда исботлаш ниятида.

Фермер хўжалиги кейинги уч йил давомида халқаро молия корпорацияси билан ҳамкорликда иш олиб бор-
ди. Самарали ҳамкорлик доирасида фермер 2018 йили АҚШга борди. 

ҳайдалмаган ва текислан-
маган қуруқ ерга ўғитини 
қўшиб пахта экяпти. Ғўза ер 
бетини қоплаб қолганда яга-
на, чопиқ ҳам қилинмайди. 
Ортиқча меҳнатга ҳожат йўқ. 
Ана ундан кейин янги агро-
техника асосида ёмғирлатиб 

суғоришга ўтиляпти. 
Ёмғирлатиб суғорилганда 

экинга суюқ азот қўшиб 
берилади. Пахтачилик-
да биздаги энг юқори 
ҳосилдорлик 45-46 центнер 
америкаликлар учун од-
дий ҳолат саналади. Чунки 

уларда гектаридан ўртача 
75 центнердан пахта ҳосили 
олинади. Бу, албатта, инно-
вациянинг самараси. Фермер 
хўжалигимизда бу йил 29,6 
гектар ерга “С-82-90” навли 
чигит қадаб, ҳар гектардан 
40 центнердан ортиқ ҳосил 

олдик. Сарф-харажатларни 
ҳисоблаб, уларга қиёсласам 
катта тафовутни кўраман. 

Президентимиз ташаббуси 
билан қишлоқ хўжалигида 
ислоҳотлар амалга ошири-
либ,  ирригация ва мелиора-
ция тармоқларини модерни-
зация қилиш, томчилатиб ва 
ёмғирлатиб суғориш усул-
ларини кенг жорий этишга 
киришилди. Шу ўринда шах-
сий фикримни айтиб ўтсам. 
Вилоятнинг кўплаб туман-
ларида томчилатиб суғориш 
қўлланиляпти. Мисол учун, 
10 гектар ердаги ғўзани 
томчилатиб суғориш ўртача 
450 млн. сўмгача тушяпти. 
Бунга яна давлат гектарига 
8 млн. сўмдан субсидия ҳам 
ажратяпти. Қанча ортиқча 
сарф-харажат бўляпти. Мен 
нафақат ғўзани, балки бошқа 
экинларни ҳам ёмғирлатиб 
суғориш усулини қўллаш 
тарафдориман.   

Биз 20 гектар ердаги 
ғўзани 7 кун суғорамиз. Агар 
ёмғирлатиб суғорсак, ўша 
харажатнинг ўндан бири ҳам 
кетмайди. Лекин ўша сама-
рани беради. Энг муҳими, 
сувни тежовчи усулда ғўза 
баргидан ҳам, томиридан 
ҳам қувват олади. Бу орқали 
пахта гуллагунча ёмғирлатиб 
суғориб, гуллагандан кейин 
томчилатиб суғориш усулига 
ўтиш мумкин. Ана шунда 
ғўзанинг гулига сув кириб 
қолиб, чиритиб қўймайди.

2021 йилдан 20 гектар 
ерда ёмғирлатиб суғоришни 

йўлга қўймоқчиман. Агар 
тайёр томчилатиб суғориш 
техникасини сотиб оладиган 
бўлсам, 1 млрд. 800 млн. 
сўм кетар экан. Ёмғирлатиб 
суғориш усули харажат-
лари дастлабки ҳисоб-
китобларимга кўра, 900 млн. 
сўмга тушади. Янги усулни 
ишга туширсам, у буғдойни 
ҳам суғоришда жуда 
асқотади.

Америкалик фермерлар 
далаларида ушбу жараённи 
компьютер бажаради. Бизда 
20 гектар ерни суғориш учун 
4 киши кечаси-ю кундузи 
ишлаган бўлса, ёмғирлатиб 
суғоришда жараённи битта 
сувчи назорат қилади. Шунча 
ерни 7 – 22 соат оралиғида 
суғориб бўлади. Эътибор бе-
ринг, 7 кунда суғориладиган 
ер 7 соатда якунланади. Ана 
сизга инновацион техно-
логия. Бу усулни нафақат 
пахта, балки ғалла ва бошқа 
экинларда ҳам қўллаш кутил-
ган самарани беради. 

Ғўза барглари ёмғирлатиб 
суғорилганда барги 
тиниқлашади ва ҳашаротлар 
ҳам нобуд бўлади. Шира 
тушса ходим тугмачани бо-
сади, ёмғирлатиб суғорилиб 
ғўзадаги шира ювилиб кета-
ди. Бу усулни ғаллачиликда 
қўллаш ҳам катта даромад 
келтиришини америкалик 
фермерлар аллақачон ама-
лиётда исботлаб бўлган.

 Ботир ОМОН,
Зайлобиддин 

ЙИГИТАЛИЕВ.

БАҒДОД ҚАЛАМПИРИ ДУНЁ БОЗОРИДА!
Гўзал табиати, соя-салқин кўчалари, сўлим дам олиш масканлари билан  Марказий Осиёда ўз ўрнига эга 

Фарғонанинг ҳар бир ҳудуди бетакрор. Қува анорчилиги, Риштон кулолчилиги, Олтиариқ соҳибкор деҳқонлари, 
Марғилон ҳунарманду  савдогарлари билан машҳур. 

ташкил этилган, — дейди ”Ара-
мати Багдада томорқа хизмати”    
МЧЖ раҳбари Фурқат  Бердалиев. 
—  Украина, Россия, Қирғизистон, 
Грузия давлатларига экспортни 
амалга оширяпмиз. Бу йил 200 
тонна қалампир ички бозорга 
етказиб берилди. 100 тоннаси-
ни  экспорт қилиб, 3,2 миллион 
АҚШ доллар соф даромад олдик. 
Аҳолидан сотиб олган 1600 тонна 
маҳсулотни эса қайта ишладик. 
Яқинда вилоят ҳокими корхона-
миз фаолияти билан танишиш 
чоғида  шу йўналишни кластерга 
айлантириш лозимлигини айтди. 
Ҳозир айнан шу ташаббус  устида 
ишлаяпмиз. 

Кооперацияга ажратилган ер 
майдони бугун тумандаги сектор-
лар  кесимида кам таъминлан-
ган, ижтимоий кўмакка муҳтож, 
”Темир дафтар”га киритилган 
оилаларга бўлиб берилмоқда.
Уруғ ва кўчатни етказиб бериш, 
ерни экишга тайёрлаш каби 
ишлар корпорация томонидан 
бажарилиши йўлга қўйилди. 

— Боқувчим йўқ, икки нафар 
фарзандимни ўзим тарбиялаб 
келяпман. Кам таъминланган 
оила сифатида “Темир дафтар”га 

киритилгандим. Болаларимни 
боқиш учун ёлланма меҳнатдан 
пул топиб, кун кечираётгандик. 
Яқинда кооперация томонидан 
менга   20 сотих ер ажратиб 
берилди. Меҳнат билан даромад 
топишга ва “Темир дафтар”дан 
чиқишга интиляпман. Бу йил  
қалампирдан 14 миллион сўм 
даромадга эга бўлдим, — дейди 
Шарифа Тўхлиева. 

Туманнинг “Мирзаобод” 
маҳалла фуқаролар йиғинида 
истиқомат қилаётган 700 га яқин 
хонадон эгалари ҳам асосан 
қалампир етиштириш билан 
шуғулланишади. Етиштирилган 
қалампир қайта ишлаш учун кор-
порацияга етказиб берилади.

Қуёшли ўлкамизнинг ҳар 
бир қарич ери олтинга тенг. 
Унумдор тупроғи, зилол сувла-
ри ва серқуёш иқлими билан 
ҳам алоҳида ажралиб туради. 
Етиштирилган сархил мева-
сабзавотлар, қишлоқ хўжалиги 
маҳсулотларининг  довруғи етти 
иқлимга маьлум ва машҳур. Бугун 
Бағдод қалампири дунё бозор-
ларини эгаллаётгани ҳам бежиз 
эмас, албатта. 

Шоҳсанам ЭШМАТОВА.

ЎТМИШГА НАЗАР

тган асрнинг сак-
сонинчи   йилла-
рида “Навбаҳор” 
номи  остида катта 

спорт саҳнасига чиққан  чим 
устида  хоккей бўйича  
қизлар жамоаси собиқ 
иттифоқ миқёсида бўлиб 
ўтган кўплаб мусобақаларда 
муваффақиятли иштирок 
этди. Олис қишлоқда  бу 
спорт турига  қизиққан 
қизлар сафи кенгайди, 
кўплаб чемпионлар етишиб 
чиқди. Мустақиллик йилла-
рида “Зарнигор” чим устида 
хоккейчи қизлар жамоа-
си мамлакат ва халқаро 
спорт баҳсларида совринли 
ўринларни қўлга киритиб 
келмоқда. Ўзбекистон терма 
жамоаси  таркибида  иш-
тирок этаётган ёшларнинг 
асосини мана шу спорт мак-
табида етишиб чиққан ёшлар 
ташкил этади.

— Маҳалламизда чим усти-
да хоккей спорт тури билан 
шуғулланиб, чемпион бўлган 
ёшлар кўпчиликни ташкил 
этди, — дейди “Шомирза” 
маҳалла фуқаролар йиғини 
раиси Қобилжон Аҳмадалиев.  
— Жорий ўқув йилининг 
ўзида 10 нафар  чемпион 
қизлар имтиёзли тарзда 
олий ўқув юрти талабалари 
бўлишди. Маҳалламизда 
ёшларнинг бўш вақтларини 
мазмунли ўтказиш мақсадида 
турли спорт  тадбирлари 
ўтказиб келамиз. Лекин бу 
ердаги шароит ва имкони-
ятлар бугунги кун талабига  
жавоб бермайди. Ҳар йили 
саховатпеша фермер ва 

увимларнинг уйи 
унча узоқ эмас.  
Кўча бошида 
бир аёл мени 
имлаб чақирди: 

“Дилдорахоннинг уйи қаерда 
қизим, билмайсизми?” деди 
у. Бувимнинг уйига тез-тез 
келиб турадиган чиройли, 
хушбичим Дилдора опамни 
яхши танирдим. Мени доим 
“Пучуқ қизим” деб эркалай-
диган опанинг уйига аёлни 
бошладим.

Меҳмондорчиликка келаёт-
ган аёл билан гаплашиб, Дил-
дора опаникига етиб қолдик. 
Ўйин-кулги авжида, уйда 
аёллар зиёфати бўлаётган 
хонадонга кириб бораркан-
миз, турли ноз-у неъмат-
лар, сархил мевалар, чарос 
узумдан тортиб, ранг-баранг 
ширинликларгача қўйилган 
дастурхон устидан чиқдик.

Хориж куй-қўшиқларига 
рақс тушаётган аёллар, 
улар ичидан чиқиб келган 
Дилдора опа бизни кулиб 
қаршиладилар. Ҳамроҳим ҳам 
тезда уларнинг даврасига 
қўшилди. Дастурхонда турган 
ичимликлар эътиборимни 
тортди. Очиғи, дилимни хира 
қилди. Алламбало шарбатлар 
орасида спиртли ичимликлар 
ҳам ўрин олганди. Бундан ҳам 
хунук манзара ўша ичимлик-
ларни даврадаги аёллар тор-
тинмай қадаҳларга тўлдириб, 
дўстлигимиз абадий бўлсин, 
қани олдик, дея ичишар эди.

“Пучуқ қизим” дея эрка-
лайдиган Дилдора опам энди 
кўзимга қандайдир хунук, 
бачкана бўлиб кўринди.

Эсимда, бувижоним кеча-

Посбониман 
муқаддас юртнинг

Вилоят  божхона бошқармасида Мудофаа, 
Фавқулодда вазиятлар вазирлиги, Миллий гвар-
дия, Давлат хавфсизлик хизмати, Давлат божхона 
қўмитаси ҳамда Ўзбекистон  Ёзувчилар уюшма-
си ҳамкорлигида “Посбониман муқаддас юрт-
нинг” мавзусидаги иншолар танловининг вилоят 
босқичи ўтказилди. 

анловда  13 нафар божхона инспекторлари иштирок 
этди. Натижаларга кўра биринчи ўрин “Водий” божхо-
на пости инспектори Жасурбек Обиджонов, иккинчи 
ўрин “Фарғона” божхона пости инспектори Фарҳоджон 
Халилов, учинчи ўрин эса “Ўзбекистон” божхона пости 

инспектори Фаррух Назаровга насиб этди. 

 — Ҳар куни эрта тонгда божхона 
ходими либосини кийиб, хизматга 
йўл олганимда, шарафли касб-
ни танлаганимдан қалбим чексиз 
ғурур ва ифтихорга тўлади, — дейди 
Жасурбек Обиджонов. — Божхоначи-
нинг асосий вазифаси мамлакатнинг 
иқтисодий манфаатларини ҳимоя 
қилиш, божхона чегаралари орқали  
ноқонуний товар-моддий бойликлар 
кириб келишининг олдини олишдир. 
Тарихимизда Жалолиддин Мангу-
бердидек Ватанга садоқат билан 
хизмат қилган аждодларимиз кўп. 
Биз улардек ватанпарвар бўлишни 
олдимизга мақсад қилиб қўйганмиз. 
Танловнинг кейинги босқичида 
вилоятимиз шаънини ҳимоя қилиб, 
ғолибликка эришишга ҳаракат 
қиламан.

   Ўз мухбиримиз.

ҚАЛБИМДАГИ 
ҚУЁШИМ

Кун  ҳам совий бошлади. Тандирга 
уйда ўт ёқиб нон, унга қўшиб сомса 
ёпдик. Ойим иссиқ кулча ва сомса-
ларни дастурхонга ўраркан, бувимдан 
хабар олиб келишимни айтди. Совуқ  
бўлишига қарамай йўлга отландим. 
Чунки офтоб юзли бувижонимни 
кўриш, улар билан суҳбатлашиш менга 
доим мароқ бағишларди.

лари бизни ухлатиш учун 
эртаклар, баъзан ҳаётий 
воқеалар сўзлаб берарди. 
Улар ўз ёшлиги ҳақида 
сўзларкан, маҳалла хотин-
лари билан шеърият кечала-
ри, мушоиралар бўлишини, 
ўсмалар қўйиб, узундан-узоқ 
достонларни ёд олишганини 
айтиб берардилар. Кундузи 
турмуш юмушларидан чар-
чаган аёллар, мана шундай 
дийдорлашувлар, дилдор-
ликлар билан учрашиб, узун 
кечаларни шеърга, қўшиққа 
тўлдирганликларини эши-
тиб, ўзбек аёллари шундай 
бўлади деган тасаввурда 
улғайгандим.

Бувим: “Оилали бўлганим-
дан сўнг ҳам бу эркак киши-
нинг иши, бу аёлники деб, 
ажратмадим, вақти келганда 
трактор тузатиб, далага ер 
ҳайдагани чиқдим. Қайнонам 
ҳомиладор бўлганимни 
ўзбекча кўйлакда юрганим 

учун 7 ойгача  
билмаган, бо-
лам”, – дегани 
ёдимда.

“Уруш 
йиллари бир 
майизни  40 
бўлиб егани-
миз,  йўқчилик 
пайтлари 
қандай 
кўргуликларни 
кўрмайлик, 
аёллик шаъ-
нимизга доғ 
туширмадик”, 
дерди доим 
ўгитларида.

Оғир замонларда яшаган, 
меҳнат қилган бувимлар 
шундай бўлгану, нега бу 
аёллар тинч-осуда, тўқчилик 
замонида тўқликка шўхлик 
қилишларини тушунолмас-
дим.

Бувимнинг уйига қандай ке-
либ қолганимни ҳам билмай-
ман. Дарвозани очиб ичкари-

га кирдим, чаккасига райҳон 
тақиб, оқ рўмол ўраб олган 
фариштадек бувим супада 
кўрпа қавиб ўтирар, уларни 
кўргач, бирдан қалбимга 
ёруғлик кирди ва бирданига 
кўнглим қуёшдек ёришиб 
кетганини сездим…

Шоҳсанам 
ЭШМАТОВА.

Билиб 

Рух маъдани – 
бисёрдир шифояти 

Кимёвий унсурлар инсон танаси умумий ваз-
нининг 4 фоизини ташкил этади. 2 фоизи суяк-
лар, тиш, тирноқ, соч каби “қаттиқ” соҳаларда, 
қолгани эса лимфа, қон, тўқималар суюқлиги 
каби “юмшоқ” соҳаларда бўлади. Қуйида улар-
нинг бири бўлган – рух маъдани хусусиятини 
алоҳида қаламга оламиз. Зеро, бу маъдан асаб 
тизимининг фаолиятида, тананинг ривожлани-
шида, айниқса, иммун тизимини мустаҳкамлашда 
муҳим ўрин тутади. Хусусан, унда вирусга бево-
сита қарши курашиш хосияти бор. 

Рух етишмаса... 
нима бўлади?
Рух етишмаганда янги ҳужайралар 

ҳосил бўлмайди, шикастланганлари эса 
қайта тикланмайди. Ёши катта одам-
ларда қариш тезлашади, болалар ва 
ўсмирлар яхши ривожланмайди, яра-
лар секин битади. Иммунитет ҳам шу 
маъданга боғлиқ бўлиб, яллиғланиш 
ва гриппнинг дастлабки белгилари 
намоён бўлганда С дармондориси 
билан бирга тавсия этилади. Режали 
жарроҳликларда беморга операция-
сидан бир неча кун олдиндан, токи 
тузалиб кетгунча рух воситалари 
буюрилади. 

Рух етишмовчилиги тўғридан-тўғри 
милкларни бўшаштирмайди. Лекин 
бактерияларга  таъсирчан қилади. 
Пировардида хасталик келиб чиқади. 
Рух суяк тўқимасининг асосий қурилиш 
материали ҳисобланган кальцийнинг 
жойлашиши учун оқсилли қолип ишлаб 
чиқаришда керак бўлади. Шу боис, 
эндигина суяклари шаклланаётган 
болалар учун ниҳоятда зарур. 

Рух танқислигининг биринчи бел-
гиларига нималар киради? Биринчи 
навбатда, кўриш, ҳидлаш, таъм сезиш 
қобилиятлари издан чиқади ёки буткул 
йўқолади. Бу эса, ўз навбатида, иштаҳа 
йўқолишига, таом ҳазми бузилишига, 
шабкўрлик ва бошқа хасталикларга 
олиб келиши мумкин. Шу билан бирга, 
тушкун кайфият, чарчоқ, ҳаётга бўлган 
қизиқишнинг сўнишини келтириш 
мумкин. Кўп ўтмай бошқа белгилар 
ҳам ўзини намоён қила бошлайди. 
Чунончи, соч тўкилиши, тирноқларда 
оқ доғларнинг пайдо бўлиши, дерматит 
(тери хасталиги бир тури) ва яралар-
нинг секин битиши намоён бўлади. Ана 
шу пайтда рухга бой маҳсулотларни 
истеъмол қилиш даркор. 

Суякларнинг мўрт бўлиб қолиши, бод 
(ревматизм, ревматик иситма), артрит 
ҳам рух етишмаслиги оқибатида келиб 

чиқиши мумкин. Суякларнинг ўсиши, 
шаклланиши учун кальций, фосфор, 
магний, фтор, кремний каби маъдан-
лар сингари албатта рух ҳам керак. 
Айниқса, ҳомиладор аёллар ва болалар 
учун жуда зарур. Чунки она танасидаги 
рух миқдори чақалоқнинг танглай, лаб, 
юрак, кўз, суяк, ўпка, мия ва пешоб 
йўллари тизимининг шаклланишига 
бевосита таъсир қилади. Тутқаноқ ва 
руҳий хасталик (шизофриния)нинг 
айрим турларига ана шу модданинг 
етишмаслиги сабаб бўлиши мумкин. 

Нега рух 
етишмайди?
Маълум бўлишича, гап фақат озиқ-

овқат таркибида рухнинг камлигида 
эмас. Муаммо шундаки, баъзи сабаб-
лар туфайли рух аъзои танага яхши 
сўрилмайди. Хусусан, ширинлик ва 
шўр нарсаларга ўч шахслар бундай 
таомлар танада рухнинг камайишига 
олиб келишини билиб қўйса фойдадан 
холи бўлмайди. Алкоголь ичимлиги ҳам 
мушак, қон плазмаси ва жигардаги рух 
миқдорини камайтириб юборади.

Шунингдек, гормон билан даволаниш 
танада рух етишмаслигини келтириб 
чиқаради. Тез-тез оғир жисмоний 
машқлар мускул толаларига зарар ет-
казиб, организмда унинг камайишини 
келтириб чиқаради. Мисол учун, спорт-
чилар машғулот ўтаганда 60 фоиз рух 
йўқотар экан. Шу билан бирга, оғир 
металлар билан заҳарланиш унинг 
камайишини келтириб чиқариши мум-
кин. Бундан ташқари, рух сўрилишини 
камайтирувчи нарсаларга шовул 
кислота (баъзи сабзавотлар ва исмалоқ 
ўсимлиги таркибида бўлади), танин 
(қаҳва, чой), селен, темир ва кальций 
киради. Бахтимизга танамизда пиколин 
кислота, В6 дармондориси, цитрат, 
аминокислота сингари рух сўрилишига 
кўмак берувчи моддалар мавжуд. 

Асосий манбаси 
нимада?
Рух асосий манбалари қуйидаги-

лардан иборат: қовоқ уруғи, димланган 
товуқ юраги, ёғсиз гўшт, қовурилган 
мол жигари, қора курка гўшти, товуқ 
жигари, қора товуқ гўшти, кунгабоқар 
уруғи, ловия, нўхат, ясмиқ, қовурилган 
ёнғоқ, сули бўтқаси каби маҳсулотлар 
100 граммида 1 мг.дан то 8 м.гача рух 
маъданини сақлайди. 

Замонавий 
тиббиётда 
қўлланилиши
Рух маъдани замонавий тиббиётда 

кенг кўламда қўлланилади. Қуритувчи, 
буриштирувчи ва антисептик хусуси-
ятлари билан бир талай хасталиклар-
ни даволашда асқотади. У бир қатор 
дори воситалари таркибига киритил-
ган. Доривор малҳам таркибидаги 
рух яллиғланишни ва таъсирланишни 
камайтиради, ачишиш ҳиссини даф 
этиб, қон оқишини тўхтатишга ёрдам 
беради. Рухли малҳам ва суртма мазлар, 
кремларнинг деярли ножўя таъсири 
йўқлиги учун ҳомиладор ва эмизикли 
аёлларга ҳам тавсия этилади. Айниқса, 
рух эркакларнинг “иккинчи юраги” – 
простата бези яллиғланишида, бавосил 
(геморрой) каби хасталикларда шифо 
ато этади. 

Танага 
қанча 
рух 
зарур?
Тананинг меъёрида яхши ишлаши 

учун қанча рух зарур бўлади, дея савол 
туғилиши табиий. Бир кунлик меъёр 
эркаклар учун – 15 мг, аёллар учун 
– 12 мг, ҳомиладор, эмизикли аёллар 
учун 30 мг бўлиши талаб этилади. Бир 
қарашда бу жуда оздек туюлади. Лекин, 
статистик маълумотларга қараганда, 
50-80 фоиз инсонларда шу миқдор ҳам 
етишмас экан.

Мирзамир 
МИРЗАШАРИПОВ, 

фармацевтика кимёгари. 

Чим устида хоккей:   

Шароит йўқ, Шароит йўқ, 
аммо шижоатли ёшлар бораммо шижоатли ёшлар бор

Қўштепа туманидаги “Шомирза” маҳалла фуқаролар 
йиғини ҳудудидаги болалар ва ўсмирлар спорт мак-
таби ёшларидан таркиб топган чим устида хоккей 
бўйича вилоят қизлар терма  жамоаси 2018 йилда 
Сингапур, 2019 йилда Малайзияда бўлиб ўтган  Осиё 
мусобақалари ғолиблари сафидан жой олди.

Бу зафарли одимлар оддий қишлоқ қизларига Япо-
нияда бўлиб ўтадиган  Олимпия мусобақалари сара-
лаш баҳсларида Ўзбекистон терма жамоаси шара-
фини ҳимоя  қилиш ҳуқуқини берди. Жорий йилнинг 
апрель ойида ўтказилиши кутилган саралаш баҳслари 
коронавирус пандемияси сабаб маълум муддатга 
қолдирилган   бўлса-да,  хоккейчи қизлар  жамоа-
си машғулотларга зўр бермоқда.  Асосий мақсад,  
тўрт йилликнинг  нуфузли баҳси бўлган Олимпия 
мусобақаларида муносиб иштирок этиш...

тадбиркорлар кўмагида ўйин 
майдонларини таъмирлаш, 
зарур жиҳозлар олиб бериш-
га ҳаракат қиламиз. Лекин 
“эскини эплагунча эсинг ке-
тади” деганларидек, бундай 
саъй-ҳаракатлар муаммолар 
ечимини  ҳал этиш имкония-
тини бермаяпти. 

ҲАММАСИ ЯХШИ, 
БИРОҚ...

йни кунда “Шомирза” 
маҳалла фуқаролар 
йиғинидаги  23-умум-

таълим мактабида фаолият 
олиб бораётган болалар ва 
ўсмирлар спорт мактабида  
юзлаб ёшлар машғулотларга 
зўр бермоқда. Аммо бу ерда 
машғулотлар олиб бориш 
учун керакли бўлган од-
дий  шарт-шароитлар йўқ.  
Атрофи ўралмаган, ўнқир-
чўнқир, ажриқ босган йўл ва 
йўлаклар эътибордан  четда 
қолган спорт мактабидаги 
бугунги ҳолат кишини  тааж-
жубга солади. 

— Кичик ёшдаги  иккита 
гуруҳда 32 нафар қизларга 
ҳафтада 4 кун машғулот 
ўтаман, — дейди мураббий 
Одинахон Умаржонова. 
– Иқтидорли, шижоатли 
ёшларимиз кўп. Бироқ ама-
лий ва назарий билимларни 
мустаҳкамлаш учун зарур 
бўлган имкониятлар йўқ.  
Ўйин майдонлари талабга 
жавоб бермайди, оддий 
клюшка, тўплар етишмайди. 
Чим устида хоккейчи қизлар 
дарвозабонини  ҳимояловчи 
спорт кийими умуман йўқ. 
Шу кунда алмисоқдан қолган 
жиҳозлардан бир амаллаб 

фойдаланяпмиз. Ҳолбуки, 
ўқув машғулотида иштирок 
этувчиларнинг ҳар бири учун 
алоҳида клюшка, тўп зарур 
бўлади.  Машғулотларимизга  
нафақат яқин қишлоқ,  балки 
атроф туманлардан спорт-
га қизиққан ёшлар келади.  
Ёрдам сўраб туман, вилоят-
даги мутасадди идораларга 
бир неча бор мурожаат 
қилганмиз. Лекин ҳеч қандай  
ўзгариш бўлмаяпти. Ҳатто 
мусобақаларга бориб келиш 
учун ҳам ҳомийлар излаймиз.  

Спорт мураббийининг ку-
юнганича бор.   Айни кунда   
14 ёшгача бўлган 72 нафар 
ва ундан юқори ёшдаги 50 
нафар чим устида хоккейчи 
қизлар шуғулланаётган спорт 
мактабида  оддий ечиниш-  
кийиниш хоналари, иссиқ, 
совуқ сув йўқ.  Ҳайҳотдек 
ўйингоҳдан ҳар ким 
хоҳлаганча фойдаланмоқда.  
Тунги ёритиш жиҳозлари, 
ўриндиқлар ҳақида гапир-
маса ҳам бўлади. Айтишла-
рича,  ёз мавсумида ўтлоққа 
айланган ўйингоҳ  қўй-қў-
зиларнинг “севимли” маска-
нига айланиб кетар экан. 
Маҳаллада яшовчи аҳоли эса 
ўйингоҳда ўзлари учун йўлак 
очиб олишган.

МУАММОГА 
ЕЧИМ БОР...МИ?

резидентимиз 2019 
йил 6-7 май кунлари 
Фарғона  вилоятига  

ташрифи давомида кенгай-

тирилган тарзда ўтказилган 
мажлисда  туманда замона-
вий моддий-техника база-
сига эга бўлган “Чим устида 
хоккей” спорт иншооти 
қуриш юзасидан таклифлар 
берилган эди.  

— Шу боис  Қўштепа туман 
ҳокимининг 2019 йил 1 июль 
кунги қарори  билан “Шо-
мирза” маҳалла фуқаролар 
йиғини ҳудудидаги 23-умум-

таълим мактабига қарашли 
25-контурда жойлашган 1, 4 
гектар қишлоқ хўжалигида 
фойдаланилмайдиган ер 
майдони туман ҳокими за-
хирасига қайтарилиб,  бу 
ерда  замонавий моддий-
техника базасига эга бўлган 
“Чим устида хоккей” спорт 
иншооти қуриш учун ер 
майдонлари ажратилган, 
— дейди  чим устида хок-
кей бўйича вилоят феде-
рацияси ижрочи директори 
Абдуҳамид Ваҳобов. –  Аммо 
йиллар ўтсада,  янги иншо-
от қурилиши  билан боғлиқ 
бирон-бир иш бошланма-
ди. Мутасаддилар бўлса, 
ваъда беришдан нарига 
ўтишмаяпти.   

Масалага ойдинлик ки-
ритиш мақсадида  вилоят 
жисмоний тарбия ва спорт 
бошқармаси мутасаддила-
рига юзландик. Уларнинг 
айтишича, мазкур спорт 
базасини қуриш 2021-2023 
йиллар Инвестиция дасту-
рига киритилган ва қурилиш 
ишлари ана шу дастурга 
мувофиқ амалга оширилиши 
белгиланган. 

Ҳар қандай муваффақият  
ўз-ўзидан қўлга киритилмай-
ди. Унинг замирида изланиш 
ва албатта, спортчи ёшларга 
яратилган шароитлар муҳим.  
Лекин “Шомирза”да шароит 
йўқ, лекин шижоатли ёшлар 
бор. Шундай экан, биз бу 
мавзуга яна қайтамиз.

Расулжон КАМОЛОВ.

Токио олимпиадаси саралаш мусобақаси иштирокчиси — Қўштепанинг чим 
устида хоккейчи қизлари нега мутасаддилар эътиборидан четда қолмоқда?

Танлов 


